
Mál nr. 195/1999 

 
M f.h. smurstöðvar 

og 
Vátryggingafélagið X v/ábyrgðartryggingar varahlutaverslunar B. 

 
 

Ágreiningur um hvort B beri ábyrgð á tjóni sem varð er röng  
olíusía var sett í bifreið á umræddri smurstöð þann 01.02. 1999. 

 

Gögn. 
1. Málskot móttekið 19.08. 1999. 
2. Afrit af bréfi málskotsaðila dags. 19.03. 1999, til vátryggjanda B. 
3. Ljósrit af umbúðum síunnar sem B seldi smurstöðinni. 
4. Framburður tveggja starfsmanna smurstöðvarinnar dags. 12.04. 1999. 
5. Ljósrit af nótu og umbúðum sem dæmi um merkingu á síu. 
6. Ljósrit af vinnuplaggi sem dæmi um merkingu á síu. 
7. Bréf vátryggingafélagsins til nefndarinnar dags. 02.09. 1999, þar sem hjálagt fylgdu 

ljósrit af símbréfi B til félagsins dags. 09.03. 1999 og 27.03. 1999 ásamt tilboðsblaði, 
ljósrit af símbréfi til vátryggingafélagsins dags. 25.03. 1999, bréf B til 
smurstöðvarinnar sags. 04.03. 1999, reikningur B dags. 20.02. 1999,  ljósrit af bréfi 
smurstöðvarinnar til vátryggingafélagsins dags. 19.03. 1999, reikningur 
smurstöðvarinnar dags. 01.02. 1999, ljósrit úr smurbók bifreiðarinnar, reikningur 
dags. 05.03. 1999, ljósrit myndar af umbúðum smurolíusíu. 

8. Niðurstaða Tjónanefndar vátryggingarfélaganna nr. 604/1999. 

Málsatvik. 
Samkvæmt fyrirliggjandi gögnum varð tjón á bifreiðinni eftir að röng olíusía var sett í 
bifreiðina á umræddri smurstöð. Ágreiningur er um hvort B beri skaðabótaábyrgð á því tjóni 
sem varð á bifreiðinni. Af hálfu smurstöðvarinnar er því haldið fram að tjónið verði rakið til 
þess að starfsmaður B hafi selt smurstöðinni ranga gerð af olíusíu og að merkingar á 
síupakkanum hafi verið villandi. B hafnar ábyrgð á tjóninu sem talið er að hafi orðið vegna 
mistaka starfsmanna smurstöðvarinnar. 
Fyrirliggjandi gögn gera grein fyrir afstöðu aðila, þá umfjöllun er óþarft að endursegja. 

Álit. 
Ekki hefur verið sýnt fram á að skemmdir á umræddri bifreið megi rekja til starfsmanns B. B 
ber því ekki ábyrgð á því að röng olíusía var sett í bifreiðina. 

Niðurstaða. 
Ekki hefur verið sýnt fram á bótaábyrgð B. 
 

Reykjavík 14. september 1999 
 

Rúnar Guðmundsson hdl. 
 

 Valgeir Pálsson hrl. Jón Magnússon hrl.  
     


